
d'y aller pour y ietter de leau beniste. Le mission-
naire y fut et voyant la foy de ces pauvres gens qui
estoint tous a genoux autour de luy, il fit les prieres
de leglise plein de foy et de charité 1automne sui-
vante la recolte fut si abondante dans cette isle quon
en fut surpris ny ayant point de champ ou il y eust
tant de trefles de bled au sault que celuy qui estoit
dans lisle quoyque les semances eufsent este plustost
faite aillieurs que la et que le bled n euft pas esté
mangé par les vers comme il arriva tout le printemps
dans lisle Les sauvages y firent les premiers refle-
xion appres la recolte admirans et remerciants la
bonté de Dieu, ils ont fait cette reflexion les annees
suivantes surtout en 1685 tandis que le prestre
beniffoit une femme emmafsa en un instant sa pleine
main de vers et lautomne la recolte y fut merveil-
leuse. Le village brulant en 1686 ils remarquerent
quaussy tost quon sonna la cloche on surmonta
le feu qui avoit surmonté iusques alors toutes les
diligence des travailleurs.

1679

La malice des hommes porta cette annee les choses
si haut qu’on estoit menacé de toutes parts de mau-
vais incidens qui devoint arriver a la mifsion tantost
on disoit quon alloit etablir une maison au defsus de
ce village pour faire la traitte et les decharges de ce
quon menoit et rapportoit pour le fort de Cataraksi
et la france avoit prononcé arrest la defsus, tantost
on disoit qu'on alloit mettre en prison a montreal le
capitaine de nostre village laccusant de brouiller les
affaires et le voulant faire responsable de ce que les



